
AARDRYKSKUNDE: VRAESTEL 1 
 

NASIENRIGLYNE 
 

Tyd: 3 uur    300 punte 
 
 
Hierdie nasienriglyne word voorberei vir gebruik deur eksaminatore en 
hulpeksaminatore. Daar word van alle nasieners vereis om 'n 
standaardiseringsvergadering by te woon om te verseker dat die nasienriglyne 
konsekwent vertolk en toegepas word tydens die nasien van kandidate se skrifte. 
 
Die IEB sal geen gesprek aanknoop of korrespondensie voer oor enige 
nasienriglyne nie. Daar word toegegee dat verskillende menings rondom sake van 
beklemtoning of detail in sodanige riglyne mag voorkom. Dit is ook voor die hand 
liggend dat, sonder die voordeel van bywoning van 'n standaardiserings-
vergadering, daar verskillende interpretasies mag wees oor die toepassing van 
die nasienriglyne. 

AFDELING A  GEOGRAFIESE  KWESSIES 
 
VRAAG 1  GEOGRAFIESE GEVALLESTUDIE: FOKUS OP DIE 

PROVINSIE VAN GAUTENG 
 
1.1 Kaartwerk Tegnieke en Stedelike Nedersettingskwessies 
 

1.1.1 Die 3 metropolitaanse gebiede is: 
Tshwane Metropolitaanse gebied. 
Johannesburg Metropolitaanse gebied. 
Ekurhuleni Metropolitaanse gebied. (6) 

 
1.1.2 M1 en M2 is in die Johannesburgse Metropolitaanse gebied. (2) 

 
1.1.3 N14 hoofweg verbind die Wesrand met Tshwane. (2) 

 
1.1.4 • M1 – die hoofroete wat die noordelike en suidelike dele van 

Johannesburg verbind. 
• M1 – die roete verbind Soweto en Johannesburg, 'n baie besige roete vir 

pendelaars. 
• Die M1 verbind die grootste sentra in Johannesburg, Sandton, Midrand, 

Pretoria – soos gesien kan word in Figure 1 en 2. 
• Mense wat na die SSG reis sal die M1 gebruik. 
• N1/ N3 is die twee hoofroetes wat om die buitewyke van Johannesburg 

loop en daarom sal enige persoon wat die stad binnegaan of verlaat 
hierdie paaie gebruik. 

• Gauteng is die ekonomiese hartland van Suid Afrika. (4) 
 

1.1.5 Die volgende strategieë is geïmplementeer met die hoop dat dit die 
verkeersopeenhopings sal beperk: 
• Gautrein: gemik op die pendelaars wat tussen Johannesburg en Pretoria 

reis, ook verbind met die lughawe. 
• eTol: deur vir mense te vra om tolgelde te betaal is die hoop dat hulle 

van saamryklubs of die openbare vervoerstelsel gebruik sal maak. 
• Openbare busvervoerstelsel. 

Rapid Bus Transport Stelsel (RBT). 
Enige toepaslike voorstelle wat verband hou met 'n stedelike sentrum. (6) 

 
1.1.6 GIS kan gebruik word om die volgende te monitor: 

• Die omvang van die moontlike padnetwerk. 
• Die behoefte aan instandhouding van die pad (bv. Bepaal die ligging van 

slaggate). 
• Plekke waar daar baie ongelukke voorkom. 
• Paaie wat baie gebruik word. 
• Verkeerspatrone en tye van spitsverkeer. 
(Enige 2 aanvaarbare voorstelle.) (4) 

     [24] 

1.2 Stedelike Nedersettings en Kwessies 
 

1.2.1 Pas die kolomme 
(a) C 
(b) F 
(c) G 
(d) B 
(e) A 
(f) J 
(g) D 
(h) L 
(i) E 
(j) H  (20) 

 
1.2.2 • Diepsloot en Steyn City het albei grootliks 'n residensiële funksie i.t.v. 

grondgebruik. Alhoewel beide nedersettings kleinhandelsgebiede insluit 
(Steyn City in die vorm van kantore en Diepsloot in die vorm van 
informele besighede, bv. Spaza winkels, haarkappers en sjebeens). 

• Albei nedersettings is in dieselfde geografiese gebied te vinde, aan die 
noordekant van Johannesburg tussen die R511 en R512. 

• Beide nedersettings voorsien in die groeiende aanvraag na behuising 
as gevolg van die toename in verstedeliking en die ekonomiese 
ontwikkeling in Gauteng in die laaste 20 jaar. 

• Diepsloot word geklassifiseer as 'n lae-inkomste residensiële gebied, 
terwyl Steyn City voorsiening maak vir hoë-inkomste behuising. 

• Steyn City is as 'n leefstyl-landgoed ontwerp met luukse lewensomstan-
dighede, goeie dienste en fasiliteite, bv. skole, 'n gholfbaan, mediese 
dienste en 'n gesondheidspa. 

• Swak lewensomstandighede in Diepsloot en min mense het toegang tot 
formele dienste soos sanitasie, verwydering van rommel, elektrisiteit en 
lopende water. 

(Vergelykings moet beide verskille en ooreenkomste insluit. Enige VIER 
relevante punte moet bespreek word, 2 verskille + 2 ooreenkomste.) (8) 

 
1.2.3 (a) Die spotprent illustreer die haglike lewensomstandighede wat die 

mense in informele nedersettings soos Diepsloot in die gesig staar. 
Dit sluit in: beperkte bronne van lopende water – dit is die rede 
waarom wasgoed in die nabygeleë rivier gewas moet word, 
onvoldoende behuising (plakkershuise), besoedeling (lekkende pyp), 
beperkte verwydering van rommel. Hierdie spotprent illustreer die 
omstandighede wat die feitelêer voorstel (behuising – plakkershuise, 
beperkte elektrisiteit, beperkte toegang tot basiese dienste, bv. water 
en verwydering van rommel). Die ironie van die spotprent is dat die 
regering wel fondse vir sulke dienste sou hê as die begrotings meer 
effektief hanteer sou word. (4) 

 
(b) Die spotprent suggereer dat die omstandighede in informele 

nedersettings so haglik en moeilik soos altyd is. Dit is ten spyte van 
die pogings wat aangewend en geld wat gespandeer word deur die 
regering en plaaslike regerings. Party mense kom onder die indruk 
dat 'die basiese en ekonomiese fundamentele beginsels in plek is' 
maar dit is egter vêr verwyder van die werklikheid. (4) 

1.2.4 TWEE strategieë: 
• Behuisingsprojekte. 
• Installeer sonkragpanele/ warmwaterstelsels wat deur sonkrag gedryf 

word. 
• Tenks om reënwater te versamel. 
• Standplase wat dienste het. 
• Ontspanningsgebiede (sokkerveld/ speelterrein/ 'groen' sone). 
• Inisiatiewe om die aanplant van bome te bevorder. 
• Verwydering van rommel en herwinningsprojekte in stede. 
(Enige 2 toepaslike strategieë wat op 'n laer-inkomste groep as konteks gerig 
is.)   (4) 

 
1.2.5 • Beide die SA stedelike model sowel as die Derdewêreld stadsmodel 

verklaar stedelike ontwikkeling en grondgebruik in 'n ontwikkelende 
konteks. 

• Beide modelle reflekteer tipies oneweredigheid met skerp onderskeid 
in die lewensomstandighede en lewenstyle vir die verskillende groepe – 
soos verteenwoordig deur Diepsloot en Steyn City. 

• Beide modelle stel voor dat laer-inkomstegroepe verder weg vanaf die 
stad bly, wat wel waar is vir Diepsloot, maar Steyn City as 'n nuwe 
ontwikkeling is 'n uitsondering. 

(Verwysing na beide modelle van stedelike ontwikkeling is nodig. Analise 
van die modelle en hoe dit van toepassing op Steyn City en Diepsloot is, moet 
gedoen word.) (4) 
 [44] 

 
1.3 Opvanggebied- en Dreineerbekkenbestuur in Diepsloot 
 

1.3.1 Nie-standhoudende dreineerstelsel. (2) 
 

1.3.2 'n Traliedreineerpatroon is afhanklik van beide die reliëf en die geologie van 
die gebied. 
Geologie: alternatiewe strata van harde en sagte rots. 
Reliëf: parallereekse van plooiberge. (4) 

 
1.3.3 TWEE maniere waarop mense omgewing ontwrig het: 

• Rommelstorting in die rivierloop. 
• Betonpaaie en voetpaaie wat op die seisoenale rivierkanaal gebou word. 
• Skade aan die natuurlike vleilande. (4) 

 
1.3.4  

 
 
 
 
 
 
 
 

     (4) 

1.3.5 DRIE redes: 
• Behuising is ontwikkel op die walle van die rivier/ op die vloedvlakte 

van die rivierkanaal. 
• Rivier is nie-standhoudend, baie huise is gebou in die droë rivierloop 

wat baie kwesbaar is in die somermaande. 
• Behuising is sub-standaard wat dit dus meer kwesbaar maak om 

beskadig te word/ weggespoel te word. 
• Rivierkanale is baie versteurd wat beteken dat die reënwater na swaar 

reën nie binne in die kanaal sal bly nie. 
• Natuurlike vleilande is versteurd/ beskadig wat die natuurlike funksie 

van 'n vleiland om bykomende water gedurende die reënseisoen te 
absorbeer beïnvloed. 

(Enige 3 punte wat van toepassing is.) (6) 
 [20] 

 
1.4 Stedelike Klimate 
 

1.4.1 Stedelike hitte-eilande (2) 
 

1.4.2 Stedelike gebiede is beboude gebiede wat bestaan uit dakke, beton 
sypaadjies en die donker oppervlaktes van paaie. Hierdie kunsmatige 
oppervlaktes absorbeer hitte en straal ook hitte terug na die atmosfeer. 
Besoedeling wat veroorsaak word deur vervoermiddels en nywerhede is ook 
'n bron van hitte en verhoed dat hitte ontsnap. Dit veroorsaak dus dat die 
binne-stedelike gebiede hoër temperature het as die voorstedelike 
gebiede wat aan die buitewyke van stede geleë is. Dit staan bekend as die 
stedelike hitte-eiland. (4) 

 
1.4.3 Skets mag die volgende insluit: 

• Bewyse van meer bome (bewyse van gebiede van koolstof sinke)/ parke/ 
groen 'longe'. 

• Groengordels/ parke. 
• Bewyse van daktuine op wolkekrabbers. 
• Gebruik van fietse/ elektriese motors/ voetgangers. 
• Filtreerstelsels wat op skoorstene aangebring word. 
• Die gebruik van meer natuurlike boumateriaal wat minder hitte 

reflekteer. 
• Waterverfraaiings. 
• 'Skoon'/ 'groen' energiebronne. 
(Enige 3 toepaslike strategieë wat daarop gemik is om hitte en besoedeling 
te verminder.)  (6) 
   [12] 

 

100 punte 

AFDELING B KLIMAAT EN WEER, EN GEOMORFOLOGIE 
 
VRAAG 2 
 
2.1 Klimaat en Weer – Sinoptiese Weerkaart 
 

2.1.1 B  (2) 
2.1.2 C  (2) 
2.1.3 A  (2) 
2.1.4 C  (2) 
2.1.5 D  (2) 
    [10] 

 
2.2 Kaapstad se Koue, Nat Weer in die Winter 
 

2.2.1 Oorstromings; beskadiging van huise en eiendomme. 
Swaar reën/ oorstromings: beskadiging van paaie/ sluiting van paaie/ meer 
ongelukke. 
Sneeu: sluiting van die kabelkar – impak op toerisme en die ekonomie, 
moontlikheid van skade aan gewasse in die omgewing van Worcester/ 
Ceres.   (6) 

 
2.2.2 Inwoners van die Kaapse Vlaktes is baie erger beïnvloed deur die swak 

weersomstandighede vir die volgende redes: 
• Baie mense bly in informele/ sub-standaard behuising wat min 

beskerming bied en wat blootgestel is vir beskadiging. 
• Laagliggende gebied. 
• Kwesbaarder. (4) 

 
2.2.3 Die sinoptiese kaart illustreer dat Kaapstad koud is met 'n lugtemperatuur 

van 15 °C en 'n doupunttemperatuur van 10 °C. Daar is nie 'n groot verskil 
in hierdie twee temperature nie wat daarop dui dat daar 'n groot 
moontlikheid van reën is. Kaapstad is ook bewolk. Volgens die kaart is daar 
'n familie van middelbreedte siklone oor die suidwestelike gedeelte van die 
land. 'n Groot kouefrontstelsel is op pad na Kaapstad en dit sal reën en 
moontlik ook sneeu tot gevolg hê. Die nuusverslag die volgende dag 
verwys na die swaar reën, koue temperature en sneeu wat gepaardgaan 
met die aankoms van die koue front. 
(Die antwoord moet die verband tussen die sinoptiese kaart en die 
nuusverslag duidelik wys.) (6) 

 [16] 
 
2.3 Klimaat terminologie 
 

2.3.1 C 
2.3.2 H 
2.3.3 A 
2.3.4 G 
2.3.5 L 
2.3.6 J 
2.3.7 K 
2.3.8 E 
2.3.9 D 
2.3.10 B 

 [20] 

2.4 Limpopo Dreineerbekken 
 

2.4.1 'n Lae-medium dreineerdigtheid word aangedui deur die uitgebreide en fyn 
netwerk van strome. (2) 

 
2.4.2 (a) Grondwater: is die water wat ondergronds in die krakies en spasies 

van die grond, sand en rots gevind word. Dit word gestoor in en 
beweeg stadig deur die geologiese formasies van grond, sand en 
rotse.  (2) 

 
(b) Waterskeiding: hoogliggende grond, gewoonlik 'n bergreeks, wat 

een dreineerbekken van 'n ander skei. (2) 
 

2.4.3 Botswana, Zimbabwe, Mosambiek. (6) 
 

2.4.4 
 
 
 

(1) punt vir skets 
(1) punt vir korrekte 
posisie van watertafels (2) 

 
 
 
 
 
 
 
 
     (2 × 3 = 6) 
 

2.4.5 Limpopo is 'n baie warm provinsie en dit kan ook baie droog in die winter-
maande wees. 
Grondwater sal baie handig te pas kom in die droë maande. 
Grondwater, word ondergronds gestoor a.g.v. die natuur daarvan, is 
gewoonlik skoner – kan gebruik word vir diere in die droë maande, kan ook 
in huishoudings in die landelike gebiede of op plase gebruik word. 
Putte. 
Drinkwater. 
Landbou. 
(Enige 2 toepaslike redes.) (4) 

 
2.4.6 Benedeloop van die Limpoporivier: 

• Groot, wye vloedvlakte. 
• Kronkelende stroomkanaal. 
• Wye stroomkanaal. 
• Geleidelike helling. 
• Yazoo-stroom. 
(Enige 2 van bogenoemde.) (4) 

2.4.7 Kenmerk van die rivier by C = Samevloeiing of yazoo-stroom. (2) 
 

2.4.8 Sketsdwarsdeursnit van die rivierkanaal A – B. 
 

(a) 2 punte vir die skets. (2) 
 

(b) 
 
 
 
 

   (2) 
 

(c) Laminêre vloei. (2) 
 [34] 

 
2.5 Abstraksie en Stroomroof 
 

2.5.1 Abstraksie is wanneer die posisie en gradiënt van 'n waterskeiding 
verander, tot so 'n mate dat die gradiënt aan albei kante van die 
waterskeiding dieselfde is. (2) 

 
2.5.2 Abstraksie sal by punt B plaasvind. Figuur 10 illustreer die waterskeiding en 

daar is 'n rivier wat teen die helling afvloei en wat terugwaarts in die 
waterskeiding kan erodeer en dit sodoende verlaag. (4) 

 
2.5.3 Stroomroof/ roof van 'n rivier. (2) 

 
2.5.4 

 
 
 
 
 
 
 
 
 
 
 
 
 
 

Akkuraatheid van skets en toepassing op werklike voorbeeld = 2 punte. 
Elke korrekte benoeming is 2 punte werd. (5 × 2 = 10) (12) 

 [20] 
 

100 punte 

AFDELING C LANDELIKE EN STEDELIKE NEDERSETTING EN 
EKONOMIE VAN SUID-AFRIKA 

 
VRAAG 3 
 
3.1 Terminologie 
 

3.1.1 sekondêre aktiwiteite B 
3.1.2 BBP E 
3.1.3 tersiêre aktiwiteite  H 
3.1.4 kwarternêre aktiwiteite K 
3.1.5 vragverbrekingspunt J 
3.1.6 Markgerigte nywerhede L 
3.1.7 ongebonde nywerhede C 
3.1.8 agglomerasie D 
3.1.9 voedselonsekerheid G 
3.1.10 ROI A  

 [20] 
 
3.2 Landelike Nedersetting en Maatskaplike Geregtigheidskwessies 
 
 3.2.1 • in landelike gebied. 

• huise is naby mekaar; in 'n liniêre patroon. (4) 
 
 3.2.2 Boerdery (primêre aktiwiteit) (2) 
 
 3.2.3 DRIE fisiese faktore: 

Ligging is in 'n vallei – teen winde beskerm. 
Vrugbare grond omdat daar 'n wye vloedvlakte is. 
Gelyke oppervlak – maklik om op te bou en te boer. 
'n Rivier vloei deur die gebied – naby waterbron. 
Aan die voet van die heuwel – makliker om te bou en om by die paaie uit te 
kom. 
(Enige 3 faktore wat gepas is.) (6) 

 
3.2.4 Maatskaplike geregtigheidskwessies 

(a) Beskryf gemeenskaplike grondbesit. 
Gemeenskaplike grondbesit is 'n grondbesit waar die hele gemeen-
skap die grond besit en ook die reg het om die grond te bewerk. 
Hierdie tipe grondbesit kom algemeen in stamgemeenskappe in 
Afrika voor. Dit is 'n tradisionele vorm van grondbesit in die 
stamgemeenskap. (2) 

 
(b) Verduidelik hoe landelike grondhervorming die lewenskwaliteit van 

die inwoners van die gebied kan verbeter. 
• Kan groter stukke grond beskikbaarstel vir boerdery – 

kleinskaalse boere kan 'n inkomste genereer. 
• Vroue en diegene wat nie vantevore toegang tot grond gehad het 

nie mag grond kry om op te boer: die toestande waaronder hulle 
leef word meer bestendig. 

• Met groter inkomste is dit moontlik om toegang te hê tot primêre 
gesondheidsorg omdat mense geld het om na die klinieke toe te 
gaan; voedselsekuriteit beteken 'n kleiner moontlikheid van 
hongersnood en wanvoeding. 

(Aanvaar enige 2 verduidelikings.) (4) 

3.2.5 DRIE redes vir die landelike agteruitgang: 
• Afname in bevolkingsgetalle: beide boere wat in sommige gevalle 

werksgeleenthede aanbied en plaasarbeiders, wat ander werk moes soek 
(nie in die vallei nie). 

• Werkloosheid het toegeneem omdat winkels gesluit het; plase is verlaat 
of verkoop sodat hulle herverdeel kon word. 

• Dienste het afgeneem omdat die gemeenskap klein is en oneffektief 
geword het. 

• Tersiêre aktiwiteite het gesluit – winkels en die behoefte aan 'n 
poskantoor het minder geword en dus is 'n agentskap oopgemaak wat 
vanuit een of ander winkel sal funksioneer. 

• Kleiner inkomste word in die gebied gegenereer – drempelbevolking 
van vele funksies neem af en dit het die algemene sluiting van dienste en 
ander funksies tot gevolg. 

(Enige 3 toepaslike voorstelle.) (6) 
 [24] 

 
3.3 Die Informele Sektor 
 

3.3.1 EEN gebied waarin elk van die aktiwiteite gevind sal word: 
Foto 4 – taxistaanplek – gewoonlik in die stad se middelpunt (SSG) omdat 
dit is waar die werksplek vir meeste van die taxigebruikers is. Die staanplek 
kan ook dien as 'n punt waarvandaan wegbeweeg word na die voorstede. 
Foto 5 – op die sypaadjies – ook gesentraliseer omdat dit gespesialiseerd is 
en afhanklik is van die mense wat daagliks verbystap; kan na aan die 
taxistaanplek wees. (4) 

 
3.3.2 EEN rede waarom 'n belangrike diens: 

• Openbare vervoer word aangebied. Meeste stede het nie openbare 
vervoerstelsels nie. Taxi's is orals beskikbaar – van die residensiële 
gebiede tot in die dorp en terug. 

• Moetie-handel bied mense in die stede die geleentheid om medisyne en 
tradisionele goedere te koop – wat nie in 'n winkel verkoop sou word 
nie.   (4) 

 
3.3.3 Aspekte van 

informele handel Foto 5/ Moetie 

Lae of hoë orde 
funksies 

Relatiewe hoë-orde funksie 
Sal nie in elke dorp gevind word nie – slegs in 

groter stede 

Invloedsfeer Groot – mense sal van oral in die stad kom om 
medisyne te koop 

Drempelbevolking Klein   (3 × 2 = 6) 

3.3.4 EEN strategie. Verwys na Foto 4 of Foto 5. 
 

Taxi industrie – reguleer meer; maak seker dat bestuurders 'veilige' 
bestuurders is. 
Registrasie is noodsaaklik; moet aan 'n taxi-vereniging behoort; maak seker 
dat die taxi's padwaardig is en reik ook boetes uit as hulle oorlaai is. 

 
Moetie-handel – voorsien ordentlike ruimte vir informele handelaars – wat 
nie op die straat is nie. 
Maak seker dat almal geregistreerd is; stel area vir informele handelaars 
beskikbaar waar hulle onder dak sal wees; en ook fasiliteite kan hê – kan 
hulle ware toesluit en hoef dan nie op die straat te slaap nie. (4) 

 [18] 
 
3.4 Mynbou: 'n Gevallestudie in Steenkoolontginning in die Hluhluwe-gebied, 

KwaZulu-Natal 
 

3.4.1 DRIE redes waarom steenkoolontginning belangrik is: 
• Dra by tot die BBP. 
• Uitvoerwaarde. 
• Belangrike grondstof vir die opwekking van elektrisiteit. 
• Belasting en inkomste vir die Staat. 
• Voorsien werk aan 'n groot arbeidsmag. 
• Veroorsaak die vermenigvuldigingseffek omdat vervaardigingsnywerhe-

de staat maak op versekerde voorraad van steenkool. 
(Enige 3 redes.) (6) 

 
3.4.2 TWEE redes: 

• Atmosferiese besoedeling (swaweldioksied word vrygelaat en dit 
veroorsaak suurreën). 

• Kan lei tot degradasie van omgewing soos in die foto gesien. 
• Besoedeling van waterbronne – water word minder drinkbaar – 

probleem van suurmyndreinering. 
• Verwoes habitatte/ ekosisteme. (4) 

 
3.4.3 (a) Hierdie gebied beskerm die natuurreservaat en verhoed dat die 

mynbougebied tot in die beskermde gebied sal uitbrei. 
Wild in hierdie gebied is veilig – beskermd teen stropery en 
soortgelyke aktiwiteite. 
Die natuurlike plantegroei word beskerm en dit verminder die impak 
van gronderosie en insypeling van reënwater. (2) 

 
(b) TWEE maniere: 

• Gesondheidsaspekte – hoë swawel-inhoud – veroorsaak respira-
toriese probleme. 

• Toegang tot gesondheidsdienste mag beperk wees – daarom het 
mense swak gesondheid. 

• Waterbesoedeling (suurmyndreinering) – dit sal die flora en 
fauna beïnvloed – verminderde toerisme – minder inkomste vir 
die gebied. 

• Habitat van diere word beïnvloed, stropery sal toeneem omdat die 
grense maklik oorgesteek kan word – voedselsekerheid bedreigd. 

Moet aandui of hulle voel die ontginning is verantwoordbaar. (6) 
 [18] 

  



NASIONALE SENIORSERTIFIKAAT: AARDRYKSKUNDE: VRAESTEL I – NASIENRIGLYNE – Bladsy 12 van 13 
AANVULLINGSEKSAMEN 
 

IEB Copyright © 2016 BLAAI ASSEBLIEF OM 

3.5 Gauteng Nywerheidsgebied 
Inhoudskennis van opstel – bespreek die volgende: 

 
Faktore wat die ligging van die GIDZ in Gauteng nywerheidsgebied beïnvloed 
Genoegsame voorraad grondstowwe – minerale, metale, water en goeie grond. 
Uitstekende infrastruktuur van vervoer bestaan – die plat, golwende terrein het die 
ontwikkeling van vervoerroetes vergemaklik. 
Genoeg arbeid is beskikbaar – vanuit die oorspronklike tuislande maar ook van die 
metropolitaanse gebiede wat dig bevolk is. 
Mededingende nywerhede het die vermenigvuldigingseffek tot gevolg. 
Markgerigte nywerhede – op beide plaaslike en streeksvlak en internasionaal (OF 
Tambo Internasionale lughawe). 
Agglomerasie van nywerhede – sentralisasie van nywerhede het 'n goed-
ontwikkelde dienstesektor in Gauteng tot gevolg. Dit vermeerder ook die mededin-
gendheid en die kanse op sukses. 
Toegang tot kragvoorsiening omdat die steenkoolaangedrewe kragstasies in 
Mpumalanga naby geleë is. 

 
Lewer kommentaar op die tendens om distrikte met gespesialiseerde ligte 
nywerhede in Gauteng te ontwikkel 

 
Industrie van juweliersontwerp – maklike toegang tot grondstowwe; voorsiening 
van 'n opleidingsektor om goedere te produseer vir uitvoere. 
Omdat dit 'n gespesialiseerde industrie is beteken dit dat die distrik 'n gevange mark 
het – daar is geen ander distrik soos hierdie in die land nie. 
Die distrik is naby die lughawe en dus kan die goedere maklik op die internasionale 
markte versprei word. 
Ligte nywerhede impliseer dat die nywerhede nie baie besoedeling veroorsaak nie 
en dus behoort die omgewing nie beïnvloed te word nie. 

 
Faktore wat die nywerheidsektor in Gauteng belemmer 
Agglomerasie van swaar nywerhede dra by tot grootskaalse besoedeling in Gauteng. 
Dit plaas dus druk op hulpbronne soos water, ruimte en skoon lug. 
Agglomerasie veroorsaak kongestie – meestal i.t.v. vervoer – dus is verspreiding nie 
altyd effektief nie. 
Geen hawe nie. 
Oorkonsentrasie van nywerhede kan lei tot 'n afname in mededingendheid. 
Arbeidsonrus is 'n groot faktor in die industrie want vakbonde onderhandel oor 
verhoging van salarisse en verbetering van werksomstandighede – dit kan algehele 
produktiwiteit in die nywerheidsektor beïnvloed. 
(Gee krediet vir punte wat geografies verband hou.) (20) 

 [20] 
 

100 punte 
 
     Totaal: 300 punte 

Nasienrubriek vir Vraag 3.5 
 

KRITERIA (VLAK 3) 
UITSTAANDE – GOED 

(VLAK 2) 
BEVREDIGEND 

(VLAK 1) 
SWAK 

Skryfvaardighede 
• Neem struktuur en voorstelling in 

aanmerking. 
• Gebruik kort inleiding en slot. 
• Logiese bespreking en gebruik van 

onderopskrifte. 
 
(Voorstel: 5 punte word aan hierdie komponent 
toegeken.) 

 
Gepaste inleiding en slot. 
Gesofistikeerde, samehangende en 
gestruktureerde skryfwerk. 
Onderopskrifte en paragrawe is 
effektief gebruik. 
Opstel is kort, goed-gestruktureerd en 
kernagtig. 
 

(5 – 4 punte) 

 
Inleiding en slot teenwoordig, 
alhoewel nie ideaal nie. 
Pogings om onderopskrifte en 
paragrawe te gebruik. 
Opstel dwaal van die punt af by tye 
en skiet tekort aan bondigheid. 
 
 

(3 – 2 punte) 

 
Skryfwerk is swak en amper onverstaanbaar. 
Geen inleiding of slot word voorsien nie. Geen 
gebruik/ volging van onderopskrifte nie. 
Lang sinne, swak grammatika en oneffektiewe 
gebruik van paragrawe. 
Opstel is herhalend. 
Kolpunte is dalk gebruik. 
 

(1 punt) 
Inhoudskennis 
• Korrekte gebruik van aardrykskundige terme 

en begrippe. 
• Volg onderwerp en onderopskrifte. 
 
(Voorstel: 'n minimum van 50% van die totale 
punte word hier toegeken.) 

 
Toepaslike inhoud en gedetailleerde 
bespreking van die onderwerp. Goeie 
gebruik van aardrykskundige terme 
en begrippe. 
Toepaslike aantal feite voorgelê/ 
onderopskrifte. 
Ten minste TWEE faktore is onder 
elke onderopskrif bespreek. 
 
 
 

(6 of meer feite) 
(10 – 8 punte) 

 
Gebruik soms toepaslike inhoud. 'n 
Oorsig/ algemene bespreking van 
sleutelkwessies. Basiese gebruik van 
aardrykskundige begrippe en terme. 
(50 – 60% van vereiste feite voor-
gelê/ onderopskrifte.) 
Ten minste EEN faktor is onder elke 
onderopskrif bespreek, met 
addisionele TWEE faktore in twee 
van die afdelings. 
 

(4 – 5 feite) 
(7 – 5 punte) 

 
Afwyking van die onderwerp. 
Swak begrip van begrippe en terme. 
Oppervlakkige/ swak bespreking. 
Amper geen toepaslike feite/ onderopskrifte. 
 
Net EEN faktor is in breë trekke bespreek onder 
elke onderopskrif of nie al die afdelings is 
bespreek nie, bv. DRIE faktore is onder een 
onderopskrif bespreek en geen in die ander 
afdelings nie. 
 

(3 of minder feite) 
(4 – 1 punte) 

Ondersteunende bewyse – ontleding en begrip 
• Die vermoë om die onderwerp te ontleed en 

evalueer word in hierdie kategorie 
geassesseer. 

• Verwysing na gevallestudie-materiaal/ 
feitelêer/ bronmateriaal verskaf. 

• Indien toepaslik, moet verwysing gemaak 
word na bekende/ plaaslike of ander 
voorbeelde. 

 
(Voorstel: 5 punte word aan hierdie komponent 
toegeken.) 

 
Die leerder is daartoe in staat om 
toepaslik te redeneer en evalueer. 
Daar is goeie bewys van akkurate 
toepassing van begrip en bewyse 
word verskaf. 
Opstel demonstreer begrip en 
integrasie van toepaslike gevallestudie/ 
feitelêer/ bronmateriaal in die konteks 
van die opstelbespreking. 
 
 
 
 

(5 – 4 punte) 

 
Oppervlakkige verwysings word tot 
die gevallestudie gemaak/ feitelêer/ 
bronmateriaal. Alhoewel na 
ondersteunende voorbeelde verwys 
word, is dit nie duidelik dat die 
leerder 'n goeie begrip van die 
voorbeeld/ gevallestudie se materiaal 
het nie. 
Ondersteunende bewyse is nie altyd 
van toepassing op die onderopskrif of 
konteks van bespreking nie. 
Bespreking het geen diepte nie. 
 

(3 – 2 punte) 

 
Beperkte tot geen verwysing na gevallestudie/ 
feitelêer/ bronmateriaal nie. Voorbeelde word 
nie verskaf nie. 
Het min of geen aardrykskundige betekenis. 
Min ontleding of begrip. 
Demonstreer minimale begrip van die 
onderwerp. 
 
 
 
 
 
 

(1 punt) 

